
CÉN FÁTH A BHFUIL SÉ TÁBHACHTACH?
Tá formhór na ndaoine óga ag iarraidh páirt a ghlacadh sna cinntí a théann i bhfeidhm ar a saol
agus ar a bpobail, ach mothaíonn go leor acu go bhfuil siad fágtha ar lár. Nuair nach mbíonn
eolas soiléir, nach roinntear deiseanna go cothrom agus nach gcoinníonn daoine fásta lena
ngealltanais, tosaíonn daoine óga ag cailleadh muiníne. Déanann stiogma, easpa maoinithe agus
córais dhochta rannpháirtíocht níos deacra fós. Ciallaíonn cuntasacht mhaith go mothaíonn
daoine óga go bhfuil meas orthu, go dtacaítear leo agus go n-éistear leo agus iad ag cruthú athrú
fiúntach.

NA SAINCHEISTEANNA
D'aithin daoine óga ar fud na dtíortha bearnaí sa chuntasacht laistigh d'obair óige agus
d'eagraíochtaí. Áirítear orthu sin próisis chinnteoireachta nach bhfuil soiléir, rochtain theoranta
ar acmhainní, cumarsáid neamhrialta agus easpa bearta leantacha fiúntacha.

Is minic nach mbíonn deiseanna inrochtana nó nach bhfógraítear go leordhóthanach iad, agus
bíonn na daoine óga céanna páirteach arís is arís eile fad a fhágtar daoine eile ar lár.

CAD A DÚIRT DAOINE ÓGA?
Roinn daoine óga ar fud na dtíortha na fadhbanna céanna:

� Gá le solúbthacht

� Easpa maoinithe

� Stiogma

� Gan a fhios a bheith acu cá bhfaightear acmhainní

� Easpa muiníne in údarás

� Gan luach a bheith curtha ar ghuth na ndaoine óga

� Deiseanna gan a bheith fógraithe – 'na daoine céanna, na fadhbanna céanna'

� Easpa comhbhá ó chinnteoirí

Roinn daoine óga na rudaí a chabhraíonn freisin:

� Muinín a chothú

� Meantóireacht piaraí

� Comhairliúcháin a mbíonn gníomh ina ndiaidh

� Níos mó spásanna sábháilte

� Comhairlí óige

� Róil ambasadóirí scoile

� Níos mó tacaíochta d'eagraíochtaí

CAD BA MHAITH LINN GO NDÉANFADH
CINNTEOIRÍ

� Deiseanna a dhéanamh soiléir agus inrochtana – róil, comhairlí agus cláir a fhógairt go
forleathan ionas gur féidir le gach duine páirt a ghlacadh.

� A bheith solúbtha agus oiriúnach do dhaoine óga – próisis a chur in oiriúint chun
rannpháirtíocht a éascú ar bhealaí a oireann dóibh.

� Maoiniú cuí a chur ar fáil nó tacú leis – tacú le heagraíochtaí óige, spásanna sábháilte agus
cláir rannpháirtíochta.

� Comhbhá a léiriú agus muinín a atógáil – éisteacht gan bhreithiúnas, meas a chur ar
fhíorghuth na ndaoine óga agus cinntí a mhíniú go soiléir.

� Níos mó ardán do ghuth na ndaoine óga a chruthú – comhairlí óige, róil ambasadóirí,
meantóireacht piaraí agus tionscadail trasnáisiúnta.

PLEAN GNÍOMHAÍOCHTA
� Cumarsáid atá oiriúnach do dhaoine óga a fheabhsú – deiseanna a dhéanamh soiléir, simplí
agus a fhógairt go forleathan.

� Roghanna rannpháirtíochta solúbtha a chruthú – ar líne, duine le duine, seisiúin buail isteach
agus formáidí cruthaitheacha.

� Maoiniú spásanna óige a neartú – tacú le spásanna sábháilte, comhairlí óige agus
meantóireacht.

� Trédhearcacht agus cur i gcrích a fheabhsú – nuashonruithe 'Dúirt Sibh / Rinneamar'.

� Ardáin ghutha na ndaoine óga a leathnú – comhairlí, ambasadóirí, meantóirí piaraí agus
tionscadail trasnáisiúnta.


